
Universiteti i Elbasanit “Aleksandër Xhuvani” është institucion publik i arsimit të lartë, krijuar me 

Vendimin e Këshillit të Ministrave nr. 414, dt.12.11.1991. Universiteti i Elbasanit është vazhdues 

i Institutit të Lartë Pedagogjik “Aleksandër Xhuvani” (ILP) themeluar më 1971, i cili u përvijua si 

vazhdues i drejtpërdrejtë i Shkollës Normale të Elbasanit (i pari institucion kombëtar i përgatitjes 

së mësuesve në Shqipëri, themeluar më 1909). 

Ky institucion është person juridik publik, që financohet nga Buxheti i Shtetit dhe nga burime të 

tjera të ligjshme, organizohet dhe funksionon në përputhje me Ligjin Nr. 80/2015 “Për arsimin e 

lartë dhe kërkimin shkencor në institucionet e arsimit të lartë në Republikën e Shqipërisë”, aktet 

nënligjore dhe legjislacionin në fuqi. 

 

Sa më sipër, funksionet dhe detyrat e Universitetit të Elbasanit “Aleksandër Xhuvani” janë: 

 

1. Të krijojë, të zhvillojë, të përcjellë dhe të mbrojë dijet përmes mësimdhënies, kërkimit 

shkencor, si dhe të nxisë e të zhvillojë artet, edukimin fizik dhe sportet; 

2. Të formojë specialist të lartë dhe të përgatisë shkencëtarë të rinj, në përputhje me prioritetet 

e zhvillimit të vendit, duke kontribuar në rritjen e standarteve të demokracisë në vend; 

3. Të ofrojë mundësi të barabarta për të përfituar nga arsimi i lartë dhe të mësuarit gjatë gjithë 

jetës; 

4. Të plotësojë jetën studentore, jo vetëm me aftësimin e tyre akademik e professional, por dhe 

në zhvillimin e aftësive ndërpersonale dhe talenteve të mbartura, kulturore dhe sportive; 

5. Të krijojë hapësira ku studentët të mund të shpalosin dhe të zhvillojnë talented e tyre, për të 

rritur motivimin dhe performancën e tyre akademike, si dhe ndërveprimin me njëri-tjetrin; 

6. Të përfaqësojë zërin e studentëve në organet vendimmarrëse dhe në struktura të rëndësishme 

për politikat e UE-së; 

7. Të përfshijë studentët në procese të rëndësishme për mbarëvajtjen institucionale; 

8. Të realizojë shkëmbimin e tyre në institucionet partnere; 

9. Të nxisë dhe të zhvillojë metoda të ndryshme të mësimdhënies dhe mësimnxënies; 

10. Të nxisë kërkimin shkencor dhe inovacionin; 

11. Të krijojë mundësi për kryerjen e trajnimeve dhe kualifikimeve të vazhdueshme; 

12. Të krijojë qasje të pakushtëzuar në biblotekën fizike dhe elektronike; 

13. Të nxisë bashkëpunimin ndërkombëtar në fushën e arsimit të lartë; 

 

Selia ligjore e Universitetit të Elbasanit “Aleksandër Xhuvani” është rektorati me adresë: Rruga 

“Ismail Zyma” Elbasan, si dhe fakultetet: 

1. Fakulteti i Shkencave Humane me adresë: Rruga “Ismail Zyma” Elbasan 

2. Fakulteti i Shkencave të Natyrës me adresë: Rruga “Ismail Zyma” Elbasan 

3. Fakulteti i Shkencave Mjekësore Teknike me adresë: Bedri Xhomo, Elbasan 

4. Fakulteti Ekonomik me adresë: Rruga Tomorr Domi, Elbasan 

5. Fakulteti i Shkencave të Edukimit me adresë: Borodin Mitroja, Elbasan 


